
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

অন্নদা পূজা।
৫১


দায়, পুলকে পূর্ণকায়, মোহিত হৈলা মজুন্দার। অন্নদা কন কথা, যে কেহ ছিল তথা, কেহ না দেখে শুনে আর॥ কহেন দেবী সুখী, কোথা লো চন্দ্রমুখী, এস লো পদ্মমুখী রামা। আছিলা স্বর্গবাসি, শাপে ভূতলে আসি, ভুলিয়া নাহি চিন আমা এই যে ভবানন্দ, পাইয়া মহানন্দ, মনে না করে পূর্ব্ব কথা। আমার ইতিহাস, করিল পরকাশ, এখন চল যাই তথা॥ অষ্টাহ গীতকথা, কহেন দেবী তথা, শুনেন ভবানন্দ রায়। অন্নদা পদতলে, বিনয় করি বলে, ভারত অষ্ট মঙ্গলায়॥



 শুন শুন অরে ভবানন্দ। মোর অষ্টমঙ্গলায়, অমঙ্গল দূরে যায়, শুনিলে না হয় কভু মন্দ। প্রথমে মঙ্গল শুন, সৃষ্টি করি তিনি গুণ, বিধি বিষ্ণু হরে প্রসবিনু। দক্ষের দুহিতা হয়ে, পতি ভাবে হরে লয়ে, দক্ষযজ্ঞে সে তনু ছাড়িনু। শুন শুন অরে ভবা, নন্দ ইত্যাদি। দ্বিতীয়ে হেমন্ত ধামে, জনমিনু উমানামে, মোর বিয়া হেতু কাম মৈল। বিয়া হৈল হর সঙ্গে, হরগৌরী হৈনুরঙ্গে গণেশ কার্ত্তিক পুত্র হৈল। শুন শুন অরে ভবানন্দ ইত্যাদি। তৃতীয়ে শিবের সঙ্গে কন্দল করিয়া রঙ্গে, ভিক্ষা হেতু তারে পাঠাইনু। পান পাত্র হাতে লয়ে, অন্নপূর্ণারূপ হয়ে, অন্ন দিয়া শিবে নাচাইনু॥ কাশী মাঝে ত্রিলোচন, লয়ে যত দেবগণ, বিশ্বকর্ম্ম নির্ম্মিত মন্দিরে। করিয়া তপস্যা ঘোর, পূজা প্রকাশিলা মোর, অন্নে পূর্ণ করিনু ভূমিরে॥ শুন শুন অরে ভবানন্দ ইত্যাদি। চতুর্থেতে বেদব্যাস, নিন্দা কৈলা কৃত্তিবাস, ভুজস্তম্ভ হইয়েছিল তার। শেষে অন্ন নাহি পায়, আমি অন্ন দিনু তায়, কাশীখণ্ডে আছয়ে প্রচার॥ সেই ব্যাস তার পরে, ব্যাস বারাণসী করে,

		 এই পাতা শেষ সম্পাদিত হয়েছে ০৪:১৭টার সময়, ২৮ জুলাই ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

